
Болашақ мамандарды өрнек өнерiн психологиялық талдауға  
оқытудың əдістемелік шарттары 

Мақалада сəндік-қолданбалы өнер саласындағы оқыту-тəрбиелеудің табысты мүмкіндіктері мен 
аталған өнерді меңгерудегі оқу үрдісін ұйымдастыру жағдайы жəне заманауи білім жүйесі зерттелген. 
Тиянақты зерттеуді талап ететін, маңызды болып табылатын теориялық жəне практикалық сипаттағы 
шешілмеген сұрақтардың барлығын айғақтайтын жоғары оқу орындарындағы халықтық көркемөнер 
кəсіпшілігі мен сəндік-қолданбалы өнер сабақтарында студенттердің шығармашылық қабілеттерін 
дамыту мəселесіне байланысты авторлар ғылыми зерттеулерге, басылымдарға, психологиялық-
педагогикалық əдебиеттерге талдау жасады.  Сəндік-қолданбалы өнер сабақтарында оқыту-тəрбиелеу 
жұмыстарының құралдары, педагогикалық амалдар, əдістемелік шарттар, оқыту үрдісінің тиімді 
əдістері мен түрлері анықталған. 

Кілт сөздер: өрнек өнерi, көркем шығармашылық, стилизация, нақыш, рухани таным, образ, реңк, 
тұлға, көркемдiк, абстрактылық. 

 

Көркем образдың өнермен, яғни бейнемен, байланысы ойлаудың негiзiн құрайтын көркемдiк 
тəсiлдер де түрлi элементтердiң қаншалықты тығыз байланыста жататынын дəлелдейдi. Ең 
қарапайымдылықтан күрделi образдарға дейiн сараланып жинақталған түрлi реңктердiң өзi шынайы 
нақты қалпында тұтас күйiнде алмай, жинақталған образды түрде бейнелеу болып табылады. Сөйтiп, 
көркем образ жасау процесiнде ерекше ойлау, бейнелi образды мүмкiндiктер туады. 

Адамның көркемдiк қызметiнiң басталуы мен дамуында əлеуметтiк фактор шешушi роль 
атқарды. Л.С.Выготский өзiнiң «Өнер психологиясы» деген белгiлi еңбегiнде мынадай қорытындыға 
келедi. «Өнер бiздегi... əлеуметтiк нəрсе. Жануардан өзгеше, адамның аса елеулi ерекшелiгi мынада: 
ол техника аппараты мен ғылыми таным аппаратын енгiзiп, өзiнен бөлектеп шығарады, сөйтiп, бұлар 
қоғамның құралдары болып шығады. Дəл осы сияқты өнер де сезiмнiң қоғамдық құралдары болып 
шығады. Қоғам осы құралдардың көмегiмен бiздiң тiршiлiгiмiздiң ең қажеттi жақтарын əлеуметтiк 
өмiр шеңберiне  таратады» [1]. 

Халқымыздың мəдени мұрасындағы мұндай факторлар көркемдiк жағынан жаңа сатыға 
көтерiледi: өнер көркем шығармашылыққа айналады да уақыт шеңберiнде өмiр сүре бастайды. 
Көркемдiк өнер қосымша шындықты пайымдау формасына ие болады. Өнердегi осындай көркемдiк 
қажеттiлiктер осы заманғы адамдарды «эстетикалық сезiм деп аталатын шын мəнiндегi «көркемдiк 
сезiм» болып бiртiндеп қалыптасады. Алғашқы кезеңде бұл сезiмдер сананың жаңа формасының 
белгiлерi бейнелеу өнерiнде көркем шығармашылықта образды ойлаумен бiлiнедi. Өнер дүниенi 
бейнелеп қана қоймайды, сонымен бiрге, белгiлi бiр көркемдiк мағынада алғанда, көркем 
шығармашылықпен оны жасайды да. Яғни, адам табиғат берген нəрсенiң формасын өзгертiп қана 
қоймайды: табиғат берген нəрседе адам сонымен бiрге өзiнiң саналы мақсатын да жүзеге асырады, ал 
бұл мақсат көркем шығарма ретiнде образ жасау iс-əрекетiнiң əдiсi мен танымдық сипатын 
белгiлейдi. Ал бейнелеу өнерiндегi көркем шығармашылықта, көркемдiк тəсiлдер, формалар 
эмоциялық ойлаумен байланысып жасайды. Бұл көркемдiктiң ерекше формасы, оның ғылыми 
танудан өзгешелiгi – өнердегi көркемдiк ақиқаттардың бiзге тiкелей қабылдау арқылы 
берiлетiндiгiнде. 

Бұл көркемдiктер тiкелей тəжiрибеден гөрi жинақтық нəтиже ретiнде өте маңызды. Көркемдiк 
тану аспектiсi дəл ғылымдардан гөрi басқаша, өнер мен дəл ғылымдар арасында бəсеке деген жоқ. 
Эксперименттi зерттеулердiң мүмкiндiгi жететiн аспектiлердiң бiрде-бiрi көркемдiк үшiн өзiнiң 
маңызын сақтай алмайды. Көркем шығармашылықтың алыстан қармайтын көркем образдары 
қашанда тiкелей тəжiрибенiң мүмкiндiктерi жететiн шектен əрiрек шексiздiкте бағытталған. 

Шығармашылық проблеманың психология ғылымында жасалған тұжырымдамалары. Мысалы, 
А.Г.Спирин: «Шығармашылық дегенiмiз – қорытындысында бұрын белгiсiз болған деректер мен 
материалдық əлем рухани мəдениеттiң заңдылықтарын, қасиеттерiн жəне өзiндiк құндылықтар 

тудыратын рухани əрекет» – деп жазды. Қ.Жарықбаев «Басқалардан көмек күтпей, мəселенi шешуде 
басқа бiреудiң əдiсiн қайталамай, қалайда өзi шешуге тырысатын адам шығармашыл ойдың иесi», — 
десе [2], В.С.Библер: «шығармашылық дегенiмiз – қабiлеттiң, логикалық көптiгi, көп түрлiлiгi...» ол 
шығармашыл ойлағанда өз ойын өзара iшкi ойлау диалогымен жүзеге асырады», – дейдi. 

Қазiргi заманғы психологиялық еңбектерге сүйене отырып, көркем шығармашылықты құрамды 
бөлiктерi деп, өрнек элементтерiн құбылту, даярлау, жинақтау, əсерлеу сияқты алдын ала белгiсiз 
мəселелердi шығармашылықпен шешу үшiн дəйектi түрде орындауды қажет ететiн 
психофизиологиялық сапалардың жиынтығын айтамыз [3]. Демек, болашақ мамандарды өрнек 
өнерiндегi рухани таным мен көркем-шығармашылық iс-əрекетке даярлауды бiлiмнен тыс қарауға 
болмайды. Мұны Қ.Жарықбаев: «Адам iс-əрекетiнiң белгiлi түрiмен айналысу арқылы ғана сыртқы 
ортамен белсендi түрде байланыс жасап, оны шамасынша өзгертедi», — деп қуаттайды. Ғылымның 
пiкiрiне сүйенсек, өнер адамзат, болмысының құпиясын ашып көрсететiн, оның көркемдiк тұрғыдан 
бейлелеу мен қатынасының мiндеттерiне жауап беретiн, бiрден-бiр əрекет болып саналады. Демек, 
өнерде бiлiмнен гөрi, iс-əрекеттiң мəнi жоғары сияқты. Себебі өмiрге кеңiрек тарған көркем бейнелеу, 
адамның iс-əрекетi арқылы танылады. 

Iс-əрекет өзiне мақсат, мотив (себеп), мазмұн, форма, түрлi шеберлiк тəсiлдерiн меңгеру үшiн, 
ерiк, эмоциялық күштердi қажетсiну, əрекет тəсiлдерiн реттеу жəне олардың нəтижесiн бiрiктiру 
құрылысынан тұратыны психология оқулығында көрсетiлген. 

Психология ғылымында əрбiр адамның бойында өнердi тануға деген құштарлық сезiмдердiң 
болатындығы нақты мысалдармен дəлелденген. Ол өнердi үйренуге деген құштарлық сезiмдердi 
қанағаттандыру болашақ мамандардың өрнек өнерiндегi рухани таным мен көркем шығармашылық 
iс-əрекетiн қалыптастырудың қалыпты дамуының қажеттi шарты болып табылады. 

Психологияда өнердегi көркем шығармашылық iс-əрекеттi дамытудың бiрнеше тəсiлдерi бар. Ол 
көркемдiктi меңгеру процесiнде ерекше роль атқаратын дербес шығармашылық мақсатқа айырықша 
назар аударады. Себебi шығармашылықтың астарында өрнектiң мазмұнына қызығушылық жəне 
көркемдiктi игеру процесiнiң мəнi жатыр. 

Бiздiң көзқарасымыз бойынша, осынау тұжырымдар болашақ мамандарды өрнек өнерiндегi 
көркем шығармашылық iс-əрекетке даярлайтын заманауи тəсілдердің мүмкiндiктерiн едəуiр кеңейте 
түсуге мүмкiндiк бередi. Осыған байланысты болашақ мамандарға өрнек өнерiндегi көркем 
шығармашылық iс-əрекетпен шұғылдануына келесі мiндеттер қойылды: 

Бiрiншi, болашақ мамандарға өрнек өнерiндегi көркем шығармашылық iс-əрекеттiң  алатын 
үлесiн ұлғайту. Бұл жағдайда шығармашылық iс-əрекетке деген қабілеттiң барынша ойдағыдай 
дамуын қамтамасыз ету толықтай негiздi. Сонымен қатар орындаушылық қызметтегi шеберлiк пен 
iскерлiк көркем шығармашылық шешiмдi iске асырудың мiндеттi шарты жəне шығармашылық 
процестiң белгiлi дəрежедегi құрылымы болып табылады. 

Алайда осы аталған көркем шығармашылық мiндеттер өрнек өнерiнде көркемдiк қажеттiлiктiң 
көрiнiс табу сəтiнен бастап (сезiну жəне көркем образды қабылдау) оны шығармашылық iс-əрекетке 
асырғанға дейiнгi барлық кезеңдерiн ойша қабылдаған жағдайда ғана iске асады. Ойлау өрнек 
өнерiнде көркемдiк əрекетке байланысты шығармашылық процестiң бар болғаны бiр бөлшегi ғана. 
Көркем шығармашылықтың құрылымын зерттеушiлер, олардың басталуы мен аяқталуы сəттерiнiң 
айқын көрiнiсi бар, бiрқатар мiндеттердiң дəйектi үрдістерге бөлiнетiнiн көрсетiп бердi [4]. Мұның 
өзi болашақ мамандардың өрнек өнерiндегi шығармашылық iс-əрекет қызметiнiң толық ұғымын 
(көркемдiк қажеттiлiктiң көрiнiс беру сəтiнен бастап оны шығармашылықпен қанағаттану сəтiне 
дейiн) жүзеге асырудың маңызды екенiн дəлелдеуге мүмкiндiк бередi. Өрнек өнерiндегi көркем 
шығармашылық мазмұн болашақ мамандардың танымына ғана емес, көңiл-күйiне де əсер етуi қажет. 

Психологиялық аспект тұрғысынан алғанда өрнек өнерiндегi көркем шығармашылық 
қабiлеттердiң дамуы төмендегiдей негiзгi құралдардың болуымен қамтамасыз етiледi: ойлау 
операцияларын жинақтау қабiлетi (өрнек образын стилизациялау жəне өрнек элементтерiн көркемдiк 
жүйеге келтiру); көркем шығармашылық қабiлет; көркемдiктi қабылдау тұтастығы; өрнек 
элементтерiндегi ерекшелiктердi еске сақтау; өрнек түрлерiн көркемдiкпен нақыштауда, бұрынғы 
белгiлi тəсiлдердi түрлендiрiп жаңа өрнек элементтерiн таба бiлу т.б. 

Ұлттық өрнек өнерiнде елiктеу элементi айқын сезiледi, олар əр түрлi формадағы жануарлардың 
қимыл-дағдыларына жəне сол формаларды өрнек өнерiне айналдыруда шығармашылық iс-
əрекеттерге елiктеуге негiзделген. Өрнек өнерiндегi көркемдiк образға елiктеуге «əсемдiк» деп 
аталатын шығармашылық iс-əрекетiнiң бiр байланысы бар екенiн көремiз. 

Демек, болашақ мамандардың өрнек өнерiндегi рухани таным мен шығармашылық iс-əрекетiнiң 
дамуы, өрнек өнерi саласындағы бiлiмдi, шеберлiктi, көркемдiктi меңгеруде ғана емес, сонымен бiрге 
көркем шығармашылық образдың айырықша санасының дамуына байланысты. 

Ал, өрнек өнерiмен – түрлi реңктерге тəн көркем шығармашылық ойдың дамуы еңбек 
процесiнде мүмкiн болады. Адам көркем шығармашылықтың қиындығы мен қызығын бiрдей бастан 
кешiп, кəсiби шеберлiк кедергiсiн жеңуге белгiлi бiр дəрежеде үйренгенмен, iс-тəжiрибе арқылы ғана 
өрнек өнерiндегi түрлi формалардың шын мəнiнде не екенiн ғана түсiндiредi. 

Қазiргi заманғы психологиялық əдебиетте тұлға шығармашылығының құрамды бөлшектерден, 
тұжырымдар мен деңгейлер жинағы алдын ала белгiсiз болғанда, мəселенi шығармашылықпен шешу 
үшiн дəйектi түрде орындауды қажет ететiн психофизиологиялық сапалардың жиынтығын айтады. 

Бұл қағида өрнек өнерiндегi көркемдiктi түсiнуге жəне оны шығармашылық нақтылығын 
айқындауға жол ашады. Көркем шығармашылықты зерделеуге мұндай көзқарас болашақ 
мамандардың өрнек өнерiндегi көркем шығармашылықты қалыптастыру проблемасын зерттеушiлер 
үшiн маңызды, ал өрнек өнерiндегi түрлi көркемдiк əрекеттердi орындауға дайындықты 
қалыптастыру оның құрамдас бөлiктерiнiң бiрi болып табылады. 

Алайда болашақ мамандардың өрнек өнерiндегi рухани таным мен шығармашылық iс-
əрекеттердi меңгеруге психологиялық ерекшелiктерiн елемеудiң өзi дұрыс емес, себебі өрнек 
өнерiнде көркем образды элементтердi жəне түрлi ұлттық реңктерiн көркемдiк қалыптасу əрекетiнiң 
негiзiнде осы ерекшелiктер болады. Шынайы көркем шығарма үш сезiмнен құралады: бiрiншiсi, 
табиғи қабiлет пен дарын, екiншiсi, өнердiң көркемдiк дамуын терең түсiну, үшiншiсi, тынымсыз, 
толассыз еңбек жүйелi жаттығу. Өрнек өнерiндегi көркем шығармашылық психологиялық тұрғыдан 
алған үш мақсатты көздейдi: бiрiншi сендiру; екiншi рахаттану, лəззатқа бөлену; үшiншiсi толқып, 
тебiрену. Бiрiншi бөлiктiң өзi: нақты iстер мен жалпы мəселелерге тармақтанады. Нақты көркемдiк 
дамуға, өнердi көркем шығармашылық дəстүрге, өрнектiң тақырыбына қатысты теориялық жəне 
шығармашылық iс-тəжiрибе болып бөлiнедi. Екiншi бөлiк көркемдiк салада өрнектiң мазмұнын, 
образды айқындау, нақтылы стилизациялау түрлерiн таба бiлу. Үшiншi бөлiк өрнек өнерiндегi 
образдың мəнiне көрерменнiң ынта-зейiнiн өзiне аудару, көңiл-күйiн бөлiсу, күрделi, ғибратты 
ойларды өрбiту мəнi мен сыртқы көрiнiсi, көру сезiмiне жəне басқа сезiмдерге мейлiнше жағымды 
болу керек. Өйткенi көру ол көңiл-күй толқындарын, өзгерiстерiн, елеусiз реңктерiн мейлiнше толық, 
жетiк, жан-жақты жеткiзетiн құдiреттi мүше. Көру, сезу қабiлеттерi образдар ассоциациясын тудыру, 
сыртқы дүние əсерiн қабылдау – болашақ маманның болмысының өзгешелiктерiн анықтайтын 
көрсеткiштер.  

Сонымен, өрнек өнерiнiң өзiне тəн көркем шығармашылық өзгешелiгi ой мен сезiмнiң, көңiл-
күйдiң нақыш бояуларын көрсетуге бейiмдейдi. Өрнектiң əсем образға құрылуы жаңа өрнек 
элементтерiмен бейнеленуi – көрерменнiң ықылас пейiлiн өзiне аударып қызықтырады. Осындай 
психофизиологиялық қасиеттердiң ерекшелiктерi студенттердiң өрнек өнерiндегi шығармашылық iс-
əрекеттердi меңгеруде өрнек өнерiндегi көркемдiк шеберлiктi жетiлдiруде олардың психологиялық 
бiлiмдердi қолдана бiлуi мен шығармашылықты дамытуға маңызды роль атқарды. 

Өрнек өнерiндегi бейнелi образды еске сақтау дегенiмiз – бiздiң ойымызша — өрнек өнерiндегi 
көркем образды элементтердi тану процесiнде өрнектердi ұдайы, мақсатты, нысаналы түрде 
бейнелеу, болашақ мамандардың көркемдiктi шығармашылықпен қалыптастыру факторлары болып 
табылады. Бұл ұсыныстар болашақ мамандардың өрнек өнерiндегi көркемдiк образды таба бiлуде 
шығармашылықты жаттығулар жүйесiнде  шеберлiктi дамыту əрекетi арқылы жүзеге асады. 

Көркем образ жасау процесiнде адамның нақты əрекетi арқылы танылатын ой-сезiмдерiмен бiрге 
оның психологиясында ғана болатын, тысқа берiлмеген ой-сезiм сырларын көрсетудiң маңызы өте 
зор. 

Көркем образда – көркемдiк қуат, əсерлiлiк, асқақтық, тереңдiк, сұлулық, өрнек өнерiндегi əсем 
де динамикалы қозғалыс, нəзiк те үйлесiмдi түр мен түс тəрiздi сипат белгiлердi атауға болады. 
Көркем образдардың жасалуына өзек болатын бейнелеу тəсiлдерiнiң мəнi көркем, сұлу, көру сезiмiне 
жəне басқа да сезiмдерге мейлiнше ұнайтын жағымды қасиет болуы керек. 

Көркем образ əрқашанда психотерапиялық əсермен елiктеу, желiктiру  тəсiлдерi жиi 
қолданылатын барлық елеулi заттардың жиынтығы деп те анықтама беруге болады, сөйтiп 
психикалық əсер сияқты өнер де қандай да бiр дəлелдеменiң көмегiн қажет етедi. 

Адамның қолы оның ойына жəрдемдеседi. Бiр сəтке елес берген сурет бейнелерi де, сол 
қалпында тiкелей қабылдау объектiсiне айналады. Бейнелеу өрнек элементтерiнiң жəне олардың 

бөлшектерiнiң арасындағы көркемдiк байланыс анағұрлым түсiнiктi, айқын болатындай етiп 
қалыптастыруға мүмкiндiк бередi. Өрнек өнерiндегi мұндай көркемдiк тəсiлдер ойдың тимді əсерлі 
актiлерiмен, ерекше эмоциялық ойлаумен байланысып жатады. Бұл өрнек өнерiндегi көркем 
шығармашылықтың ерекше формасы, оның ғылыми танымдылығы, өнер ақиқатының бiзге тiкелей 
қабылдау арқылы берiлетiндiгi осыдан. 

Абстрактылы ойлаудың негiзгi формалары түсiнiк, ой талқысы, дəлелдеу, ой-тұжырым, ой 
қорыту болып табылады. Логикалық түсiнiк – белгiлi бiр ұғым қалыптастыру. Ой талқысы ойдың 
өрнек өнерiнде түрлi көркемдiк элементтермен берiлуi. Бұдан түрлi заңдылықтар туындайды: 
көркемдiк ұғым, дəлелдеу, пайымдау, болжам-логикалық гипотеза. 

Иə, халқымыздың мəдени мұрасындағы ұлттық өрнек пен реңктердiң, оның iшiнде түстердiң 
танымдық-эстетикалық, тəрбиелiк мақсаты ерекше. Себебi қазақтың мəдени мұрасындағы ұлттық 
реңктердiң əлемiнде халқымыздың тұрмыс-салты мен дəстүрiн, шежiресiн, жағрапиясын, мiнезiн, 
ерлiгiн, өрлiгiн дəл бейнелейтiн құдiрет бар (мұның iшiне музыкалық жəне фольклорлық ауыз 
əдебиетi де кiредi). 

Мiне, сол себептi де қазақтың мəдени мұрасындағы түрлi реңктердiң танымдық-эстетикалық 
мəнiн болашақ ұрпаққа жас шағынан бастап санасына сiңiруге ден қою қажет. Демек, түр мен түстер 
туралы халықтың бай мəдени мұрасын зерделеу, оны халық пайдасына асыру, эстетикалық таным-
бiлiктiлiктiң мəндi арнасы деп тану, оның озық үлгi мен дəстүрiнен үйрену тез арада сабасына түсiп, 
шешiмiн таба қоятын мəселе емес. Əсемдiктi ұлттық реңктер ерекшелiктерiн əр халықтың өзiндiк 
болмысына қарай өзiне тəн ұғыммен қабылдау қажет. Сол себептi əсемдiк немесе ұлттық реңктер 
жөнiндегi ұғым атаулы да алуан-алуан көрiнiстер берiп, əр халықтың өзiне тəн көркемөнер 
категориялары қалыптасып, соған лайық өнер түрлерi дүниеге келмек. 

Методические условия обучения будущих специалистов  
анализу орнаментального искусства 

В статье показана современная система обучения и выявлены возможности успешной учебно-
воспитательной работы в области декоративно-прикладного искуства и состояние организации учеб-
ного процесса по его освоению. Проведен анализ научных исследований, публикаций, психолого-
педагогической литературы, связанных с проблемой развития творческих способностей студентов 
на занятиях декоративно-прикладным искусством и народными художественными промыслами 
в высших учебных заведениях, который свидетельствует о том, что существует ряд нерешенных во-
просов как теоретического, так и практического характера, которые являются актуальными и требуют 
основательного изучения. Определены оптимальные формы и методы организации процесса 
обучения, методические условия, педагогические приемы, средства учебно-воспитательной работы на 
занятиях по декоративно-прикладному искусству.  

Ключевые слова: личность, духовное познание, искусство орнамента, художественное творчество, 
стилизация, образ, колорит, цвет, художественность, абстрактность. 

Zh.Sh. Balkenov, S.A. Kipshakov, G.B. Kenzhebekov 

Methodical conditions for training future  
specialists to analysis of ornamental art 

In the article the modern system of training is studied and the opportunities of successful teaching and educa-
tional work in the field of arts and crafts and the state of the organization of the educational process for mas-
tering this art are revealed. The authors conducted an analysis of scientific research, publications, psycho-
pedagogical literature related to the problem of developing the creative abilities of students in arts and crafts 
and folk arts at higher educational institutions, which indicates that there are a number of unresolved issues, 
both theoretical and And practical nature, which are relevant and require a thorough study. Optimal forms and 
methods of the organization of the learning process, methodological conditions, pedagogical methods, means 
of teaching and educational work in the arts and crafts classes were determined. 

Keywords: personality, spiritual knowledge, art of ornament, artistic creativity, stylization, image, coloring, 
color, artistry, abstractness. 

